
FRAMSELD ÁKVÖRÐUN FRAMKVÆMDASTJÓRNARINNAR (ESB) 2019/1597 

frá 3. maí 2019 

um viðbætur við tilskipun Evrópuþingsins og ráðsins 2008/98/EB að því er varðar  

sameiginlega aðferðafræði og lágmarkskröfur um gæði fyrir samræmda mælingu á  

umfangi matarsóunar (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun Evrópuþingsins og ráðsins 2008/98/EB frá 19. nóvember 2008 um úrgang og um niðurfellingu 

tiltekinna tilskipana (1), einkum 8. mgr. 9. gr., 

og að teknu tilliti til eftirfarandi: 

1) Í tilskipun 2008/98/EB er mælt fyrir um þá skyldu aðildarríkja að tiltaka forvarnir gegn myndun matarúrgangs í 

áætlunum sínum um forvarnir gegn myndun úrgangs og að vakta og meta framkvæmd forvarnarráðstafana sinna gegn 

myndun matarúrgangs með því að mæla umfang matarsóunar á grundvelli sameiginlegrar aðferðafræði. Framkvæmda-

stjórnin skal fastsetja þessa sameiginlegu aðferðafræði og setja fram lágmarkskröfur um gæði fyrir samræmda mælingu 

á umfangi matarsóunar á grundvelli niðurstöðu vinnunnar á verkvangi ESB fyrir matvælatap og matarsóun. 

2) Skilgreiningin á „matvæli“, sem mælt er fyrir um í reglugerð Evrópuþingsins og ráðsins (EB) nr. 178/2002 (2), tekur til 

matvæla í heild sinni í allri matvælakeðjunni frá framleiðslu til notkunar. Matvæli taka einnig til óætra hluta ef þeir voru 

ekki aðskildir frá ætum hlutum þegar matvælin voru framleidd, s.s. bein með kjöti sem eru ætluð til manneldis. Af 

þessum sökum getur matarúrgangur innihaldið hluta af matvælum sem eru ætlaðir til inntöku og hluta af matvælum sem 

eru ekki ætlaðir til inntöku. 

3) Matarúrgangur tekur ekki til taps á þeim stigum matvælakeðjunnar þar sem tilteknar afurðir eru ekki enn orðnar að 

matvælum eins og skilgreint er í 2. gr. reglugerðar (EB) nr. 178/2002, s.s. ætar plöntur sem hafa ekki verið uppskornar. 

Að auki tekur hann ekki til aukaafurða frá framleiðslu matvæla sem uppfylla viðmiðanirnar sem settar eru fram í 1. mgr. 

5. gr. tilskipunar 2008/98/EB þar eð slíkar aukaafurðir eru ekki úrgangur. 

4) Koma skal í veg fyrir og minnka matarúrgang í allri matvælakeðjunni. Þar eð tegundir matarúrgangs og þeir þættir sem 

stuðla að myndun matarúrgangs eru afar mismunandi milli mismunandi stiga í matvælakeðjunni ætti að mæla 

matarúrgang aðskilið fyrir hvert stig. 

5) Úthlutun matarúrgangs til mismunandi stiga matvælakeðjunnar ætti að fara fram í samræmi við sameiginlega 

atvinnugreinaflokkun Evrópubandalaganna í Sambandinu sem komið var á fót með reglugerð Evrópuþingsins og ráðsins 

(EB) nr. 1893/2006 (3) sem „NACE, 2. endursk.“. Ef viðeigandi flokkun samkvæmt NACE, 2. endursk. er ekki fyrir 

hendi ætti úthlutun til „heimili“ að fara fram með tilvísun í lið 1.2 í 8. þætti I. viðauka við reglugerð Evrópuþingsins og 

ráðsins (EB) nr. 2150/2002 (4). 

6) Þó að ákvörðun framkvæmdastjórnarinnar 2000/532/EB (5), þar sem Evrópsku úrgangsskránni er komið á fót, geri það 

ekki alltaf kleift að sanngreina matarúrgang nákvæmlega getur hún verið leiðbeinandi fyrir landsbundin yfirvöld í 

tengslum við mælingar á matarúrgangi. 

7) Efniviður úr landbúnaði sem um getur í f-lið 1. mgr. 2. gr. tilskipunar 2008/98/EB og aukaafurðir úr dýrum sem um 

getur í b-lið 2. mgr. 2. gr. tilskipunar 2008/98/EB eru útilokuð frá gildissviði þeirrar tilskipunar og því ætti ekki að mæla 

þau sem matarúrgang.  

  

(*) Þessi ESB-gerð birtist í Stjtíð. ESB L 248, 27.9.2019, bls. 77. Hennar var getið í ákvörðun sameiginlegu EES-nefndarinnar nr. 86/2022 frá 

18. mars 2022 um breytingu á XX. viðauka (Umhverfismál) við EES-samninginn, sjá EES-viðbæti við Stjórnartíðindi Evrópusambandsins 

nr. 45, 7.7.2022, bls. 66. 

(1) Stjtíð. ESB L 312, 22.11.2008, bls. 3. 

(2) Reglugerð Evrópuþingsins og ráðsins (EB) nr. 178/2002 frá 28. janúar 2002 um almennar meginreglur og kröfur samkvæmt lögum um 

matvæli, um stofnun Matvælaöryggisstofnunar Evrópu og um málsmeðferð vegna öryggis matvæla (Stjtíð. EB L 31, 1.2.2002, bls. 1). 

(3) Reglugerð Evrópuþingsins og ráðsins (EB) nr. 1893/2006 frá 20. desember 2006 um stofnun atvinnugreinaflokkunar Evrópubandalaganna 

(NACE, 2. endursk.) og um breytingu á reglugerð ráðsins (EBE) nr. 3037/90, sem og tilteknum EB-reglugerðum um sérstök 

hagskýrslusvið (Stjtíð. ESB L 393, 30.12.2006, bls. 1). 

(4) Reglugerð Evrópuþingsins og ráðsins (EB) nr. 2150/2002 frá 25. nóvember 2002 um hagskýrslur um úrgang (Stjtíð. EB L 332, 9.12.2002, 

bls. 1). 

(5) Ákvörðun framkvæmdastjórnarinnar 2000/532/EB frá 3. maí 2000 sem kemur í stað ákvörðunar 94/3/EB um skrá yfir úrgang samkvæmt a-

lið 1. gr. tilskipunar ráðsins 75/442/EBE um úrgang og ákvörðunar ráðsins 94/904/EB um skrá yfir hættulegan úrgang samkvæmt 4. mgr. 

1. gr. tilskipunar ráðsins 91/689/EBE um hættulegan úrgang (Stjtíð. EB L 226, 6.9.2000, bls. 3). 

8) Til að aðferðafræðin sé raunverulega nothæf og til að álag sem leiðir af vöktun verði hlutfallslegt og sanngjarnt ætti ekki 

að mæla suma úrgangsstrauma, sem er ekki búist við að innihaldi matarúrgang eða innihalda matarúrgang í óverulegu 

magni, sem matarúrgang. 

9) Til að bæta nákvæmni mælinga á matarúrgangi ætti að útiloka efniviði sem eru ekki matvæli, sem er blandað saman við 

matarúrgang (t.d. jarðvegur eða umbúðir), frá massa matarúrgangsins að því marki sem mögulegt er. 

10) Ýmsum tegundum matvæla er yfirleitt fleygt sem eða með skólpi, s.s. átöppuðu drykkjarvatni og ölkelduvatni, 

drykkjarvörum og öðrum vökvum. Sem stendur eru engar aðferðir til að mæla slíkan úrgang sem myndu tryggja að 

tilkynnt gögn væru nægilega traust og samanburðarhæf. Þess vegna ætti ekki að mæla slíkar tegundir matvæla sem 

matarúrgang. Þó ættu aðildarríki að eiga þess kost að greina frá upplýsingum um þessar tegundir matvæla að eigin 

frumkvæði. 

11) Þó að efni sem eru ætluð til notkunar sem fóðurefni, sem um getur í e-lið 2. mgr. 2. gr. tilskipunar 2008/98/EB, séu 

útilokuð frá gildissviði þeirrar tilskipunar og því ætti ekki að mæla þau sem matarúrgang eru upplýsingar um matvæli 

sem voru upphaflega ætluð til manneldis en síðan notuð sem fóður (þ.m.t. matvæli sem eru ekki lengur ætluð til neyslu, 

eins og þau eru skilgreind í 3. lið A-hluta viðaukans við reglugerð framkvæmdastjórnarinnar (ESB) nr. 68/2013 (6)) 

mikilvægar til að skilja flæði efniviða sem tengjast matvælum og geta komið að gagni við að skipuleggja markvissa 

stefnu um forvarnir gegn myndun matarúrgangs. Af þessum sökum ættu aðildarríki að eiga þess kost að greina frá 

þessum upplýsingum á samræmdan hátt að eigin frumkvæði. 

12) Til að gera það kleift að gefa nákvæmar upplýsingar um magn matarúrgangs sem fellur til á hverju stigi matvæla-

keðjunnar ættu aðildarríki að framkvæma ítarlegar mælingar á magni matarúrgangs. Slíkar ítarlegar mælingar ættu að 

fara fram reglulega fyrir hvert stig matvælakeðjunnar og a.m.k. einu sinni á fjögurra ára fresti. 

13) Samkvæmt 3. mgr. 37. gr. tilskipunar 2008/98/EB skulu aðildarríkin gefa skýrslu um magn matarúrgangs árlega. Til að 

tryggja meðalhóf og til að draga úr stjórnsýsluálagi ættu aðildarríki að hafa aðgang að ýmsum aðferðum til mælinga á 

matarúrgangi fyrir þessar árlegu skýrslur, þ.m.t. fyrirliggjandi greiningar á myndun matarúrgangs, nýjar sérstakar 

rannsóknir um matarúrgang sem og gögn sem er safnað í tengslum við hagskýrslur um úrgang eða gagnaskilakvaðir 

varðandi úrgang og önnur félagsleg og hagræn gögn, eða samsetningu af þessum valkostum. Nota ætti traustar 

gagnaheimildir, eftir því sem unnt er, s.s. evrópska hagskýrslukerfið. 

14) Til að tryggja samræmda vöktun á flæði efniviða í matvælakeðjunni í tengslum við stefnu um forvarnir gegn myndun 

matarúrgangs ætti að vera tryggt að aðildarríki sem ákveða að mæla matarúrgang með ítarlegri hætti eða að rýmka 

umfang mælingarinnar yfir í tengd flæði efniviða geti gert það á samræmdan hátt. 

15) Til að unnt sé að sannprófa tilkynnt gögn og bæta mæliaðferðir og til að tryggja sambærileika þessara aðferða ættu 

aðildarríki að leggja fram viðbótarupplýsingar sem tengjast aðferðum við mælingar og gæðum gagna sem safnað er. 

SAMÞYKKT ÁKVÖRÐUN ÞESSA: 

1. gr. 

Umfang mælinga á matarúrgangi 

1. Magn matarúrgangs skal mælt aðskilið fyrir eftirfarandi stig matvælakeðjunnar: 

a) frumframleiðslu, 

b) vinnslu og framleiðslu, 

c) smásölu og aðra dreifingu matvæla, 

d) veitingastaði og matsölu, 

e) heimili.  

  

(6) Reglugerð framkvæmdastjórnarinnar (ESB) nr. 68/2013 frá 16. janúar 2013 um skrána yfir fóðurefni (Stjtíð. ESB L 29, 30.1.2013, bls. 1). 

2. Matarúrgangi skal úthlutað til hvers stigs matvælakeðjunnar, sem um getur í 1. mgr., í samræmi við I. viðauka. 

3. Mælingin skal ná yfir matarúrgang sem er flokkaður samkvæmt úrgangskóðunum sem um getur í II. viðauka eða 

samkvæmt sérhverjum öðrum úrgangskóða fyrir úrgang sem inniheldur matarúrgang. 

4. Mælingar á matarúrgangi skulu ekki ná yfir eftirfarandi: 

a) efnivið úr landbúnaði sem um getur í f-lið 1. mgr. 2. gr. tilskipunar 2008/98/EB, 

b) aukaafurðir úr dýrum sem um getur í b-lið 2. mgr. 2. gr. tilskipunar 2008/98/EB, 

c) leifar af matarúrgangi sem er safnað með umbúðaúrgangi sem er flokkaður samkvæmt úrgangskóða „15 01 — Umbúðir 

(einnig flokkaður umbúðaúrgangur frá sveitarfélögum)“ í Evrópsku úrgangsskránni sem komið var á í ákvörðun 

2000/532/EB, 

d) leifar af matarúrgangi sem er safnað með úrgangi sem er flokkaður samkvæmt úrgangskóða: „20 03 03 — Rusl frá 

gatnahreinsun“ í Evrópsku úrgangsskránni eins og henni var komið á í ákvörðun 2000/532/EB, 

e) efniviðir sem eru ekki matvæli sem eru blandaðir saman við matarúrgang við söfnun, að því marki sem mögulegt er. 

5. Mælingar á matarúrgangi skulu ekki taka til eftirfarandi, með fyrirvara um valfrjálsar mælingar sem um getur í 3. gr.: 

a) matarúrgangs sem er losaður sem eða með skólpi, 

b) efna sem eru ætluð til notkunar sem fóðurefni sem um getur í e-lið 2. mgr. 2. gr. tilskipunar 2008/98/EB. 

2. gr. 

Aðferðafræði til að mæla matarúrgang 

1. Aðildarríki skulu á hverju ári mæla magn matarúrgangs sem fellur til á heilu almanaksári. 

2. Aðildarríki skulu mæla magn matarúrgangs fyrir tiltekið stig matvælakeðjunnar a.m.k. einu sinni á fjögurra ára fresti með 

því að nota aðferðafræðina sem sett er fram í III. viðauka. 

3. Þegar aðferðafræðin sem sett er fram í III. viðauka er ekki notuð skulu aðildarríkin mæla magn matarúrgangs fyrir tiltekið 

stig matvælakeðjunnar með því að nota aðferðarfræðina sem sett er fram í IV. viðauka. 

4. Að því er varðar fyrsta skýrslutímabilið, eins og um getur í þriðju undirgrein 3. mgr. 37. gr. tilskipunar 2008/98/EB, skulu 

aðildarríki mæla magn matarúrgangs fyrir öll stig matvælakeðjunnar með því að nota aðferðafræðina sem sett er fram í  

III. viðauka. Fyrir það tímabil er aðildarríkjum heimilt að nota gögn sem þegar hefur verið safnað samkvæmt fyrirliggjandi 

ráðstöfunum fyrir árið 2017 eða síðar. 

5. Magn matarúrgangs skal mælt í tonnum af ferskum massa. 

3. gr. 

Valfrjálsar mælingar 

Aðildarríkjum er heimilt að mæla og láta framkvæmdastjórninni í té frekari gögn sem tengjast umfangi matarúrgangs sem og 

gögn sem tengjast forvörnum gegn myndun matarúrgangs. Slík gögn geta innihaldið eftirfarandi: 

a) magn matarúrgangs sem telst samsettur úr matvælahlutum sem eru ætlaðir fólki til inntöku, 

b) magn matarúrgangs sem er losað sem eða með skólpi, 

c) magn matvæla sem hefur verið endurúthlutað til manneldis eins og um getur í h-lið 1. mgr. 9. gr. tilskipunar 2008/98/EB, 

d) magn matvæla sem er ekki lengur ætlað til manneldis sem stjórnandi fóðurfyrirtækis, eins og hann er skilgreindur í 6. mgr. 

3. gr. reglugerðar (EB) nr. 178/2002, setur á markað til umbreytingar í fóður, 

e) matvæli sem eru ekki lengur ætluð til neyslu, eins og þau eru skilgreind í 3. lið A-hluta viðaukans við reglugerð (ESB)  

nr. 68/2013. 

4. gr. 

Lágmarkskröfur um gæði 

1. Aðildarríki skulu gera viðeigandi ráðstafanir til að tryggja áreiðanleika og nákvæmni mælinga á matarúrgangi. 

Aðildarríkin skulu einkum tryggja að: 

a) mælingar, sem eru framkvæmdar í samræmi við aðferðafræðina sem sett er fram í III. viðauka, byggist á dæmigerðu úrtaki 

af því þýði sem niðurstöðurnar eru notaðar á og endurspegli með fullnægjandi hætti frávik í gögnum um magn 

matarúrgangs sem á að mæla, 

b) mælingar, sem eru framkvæmdar í samræmi við aðferðafræðina sem sett er fram í IV. viðauka, byggist á bestu tiltækum 

upplýsingum. 

2. Aðildarríki skulu láta framkvæmdastjórninni í té upplýsingar um aðferðir sem eru notaðar til mælinga á matarsóun fyrir 

hvert stig matvælakeðjunnar og um allar mikilvægar breytingar á aðferðunum sem eru notaðar í samanburði við aðferðir sem 

voru notaðar við fyrri mælingu. 

5. gr. 

Gildistaka 

Ákvörðun þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Gjört í Brussel 3. maí 2019. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 _____  

I. VIÐAUKI 

Úthlutun matarúrgangs til mismunandi stiga matvælakeðjunnar 

  Starfsemi þar sem úrgangur fellur til 

Stig matvælakeðjunnar 

Viðeigandi liður í hagskýrslum 

um úrgang (1) sem inniheldur 

tiltekið stig matvælakeðju 

Viðeigandi kóði NACE, 2. endursk. Lýsing 

Frumframleiðsla Hluti af 1. lið Bálkur A Landbúnaður, skógrækt og fiskveiðar 

 Deild 01 Ræktun nytjajurta og búfjárrækt, veiðar og tengd þjónustustarfsemi 

 Deild 03 Fiskveiðar og fiskeldi 

Vinnsla og framleiðsla Hluti af 3. lið Bálkur C Framleiðsla 

 Deild 10 Matvælaframleiðsla 

 Deild 11 Framleiðsla á drykkjarvörum 

Smásala og önnur dreifing 

matvæla 

Hluti af 17. lið Bálkur G Heildverslun og smásöluverslun, viðgerðir á vélknúnum ökutækjum 

og bifhjólum 

 Deild 46 Heildverslun, að undanskildum vélknúnum ökutækjum og bifhjólum 

 Deild 47 Smásöluverslun, að undanskildum vélknúnum ökutækjum og  

bifhjólum 

Veitingastaðir og matsala Hluti af 17. lið Bálkur I Starfsemi tengd gistiaðstöðu og veitingarekstri 

 Deild 55 Gistiaðstaða 

 Deild 56 Veitingasala og -þjónusta 

Bálkar N, O, P, Q, R, S  

 Deildir sem ná yfir starfsemi þar sem er 

matsala (s.s. mötuneyti starfsfólks, heilbrigðis-

þjónusta, fræðsla, matsala fyrir ferðafólk). 

 

Heimili 19. liður „Heimili“ eins og um getur í lið 1.2 í 8. þætti I. viðauka við 

reglugerð (EB) nr. 2150/2002 um hagskýrslur um úrgang 

Úrgangur frá heimilum 

(1) 1. liður í 8. þætti I. viðauka við reglugerð (EB) nr. 2150/2002. 

II. VIÐAUKI 

Úrgangskóðar í Evrópsku úrgangsskránni fyrir tegundir úrgangs sem innihalda alla jafna matarúrgang 

Frumframleiðsla 

02 01 02 Úrgangur úr dýravefjum 

02 01 03 Úrgangur úr plöntuvefjum 

Vinnsla og framleiðsla 

02 02 Úrgangur frá meðferð og vinnslu kjöts, fisks og annarra matvæla úr dýraríkinu 

02 03 Úrgangur frá meðferð og vinnslu ávaxta, grænmetis, korns, matarolíu, kakós, kaffis, tes og frá tóbaksvinnslu, 

niðursuðu, ger- og gerkjarnaframleiðslu, vinnslu og gerjun melassa 

02 04 Úrgangur frá sykurvinnslu 

02 05 Úrgangur úr mjólkuriðnaði 

02 06 Úrgangur frá bökunar- og sælgætisiðnaði 

02 07 Úrgangur frá framleiðslu áfengra og óáfengra drykkja (nema frá framleiðslu kaffis, tes og kakós) 

Smásala og önnur dreifing matvæla 

20 01 08 Lífbrjótanlegur úrgangur frá eldhúsum og mötuneytum 

20 01 25 Matarolía og -feiti 

20 03 01 Blandaður heimilis- og rekstrarúrgangur 

20 03 02 Úrgangur frá mörkuðum 

16 03 06 Lífrænn úrgangur, annar en tilgreindur er í 16 03 05 

Veitingastaðir og matsala 

20 01 08 Lífbrjótanlegur úrgangur frá eldhúsum og mötuneytum 

20 01 25 Matarolía og -feiti 

20 03 01 Blandaður heimilis- og rekstrarúrgangur 

Heimili 

20 01 08 Lífbrjótanlegur úrgangur frá eldhúsum og mötuneytum 

20 01 25 Matarolía og -feiti 

20 03 01 Blandaður heimilis- og rekstrarúrgangur 

III. VIÐAUKI 

Aðferðafræði til ítarlega mælinga á matarúrgangi 

Magn matarúrgangs á tilteknu stigi í matvælakeðjunni skal ákvarðað með því að mæla matarúrgang sem fellur til hjá úrtaki af stjórnendum matvælafyrirtækja eða heimilum í samræmi við einhverja 

af eftirfarandi aðferðum eða samsetningu þessara aðferða eða sérhverja aðra aðferð sem er jafngild með tilliti til mikilvægis, hversu dæmigerð hún er og áreiðanleika. 

Stig matvælakeðjunnar Mæliaðferðir 

Frumframleiðsla — Bein mæling — Massajöfnuður  — Spurningalistar og viðtöl 

— Reiknistuðlar og hagskýrslur um framleiðslu 

— Greining á samsetningu úrgangs 

Vinnsla og framleiðsla 

Smásala og önnur dreifing matvæla — Greining á samsetningu úrg-

angs 

— Talning/skönnun  

Veitingastaðir og matsala  — Dagbækur 

Heimili  

Lýsing á aðferðum 

Aðferðir sem byggjast á beinum aðgangi að matarúrgangi/beinum mælingum 

Aðili sem hefur beinan (efnislegan) aðgang að matarúrgangi skal nota eftirfarandi aðferðir til að mæla matarúrganginn eða 

áætla hann: 

— Bein mæling (vigtun eða mat á rúmmáli) 

Mælitæki er notað til að ákvarða massa sýna af matarúrgangi eða hluta af heildarmagni úrgangs, annaðhvort beint eða 

ákvarðað á grundvelli rúmmáls. Þetta tekur til mælinga á matarúrgangi sem er safnað sérstaklega. 

— Skönnun/talning 

Fjöldi hluta sem matarúrgangur er samsettur úr er metinn og niðurstaðan notuð til að ákvarða massann. 

— Greining á samsetningu úrgangs 

Matarúrgangur er efnislega aðskilinn frá öðrum hlutum til að ákvarða massa hluta sem eru flokkaðir úr. 

— Dagbækur 

Einstaklingur eða hópur einstaklinga heldur skrá eða safnar upplýsingum um matarúrgang með reglubundnum hætti. 

Aðrar aðferðir 

Nota skal eftirfarandi aðferðir þegar enginn beinn (efnislegur) aðgangur er að matarúrgangi eða þegar beinar mælingar eru ekki 

mögulegar: 

— Massajöfnuður 

Útreikningur á magni matarúrgangs á grundvelli massa ílags og frálags matvæla inn í og út úr kerfinu sem er mælt og 

vinnslu og neyslu matvæla innan kerfisins. 

— Reiknistuðlar 

Notkun á áður fastsettum reiknistuðlum fyrir matarúrgang eða hundraðshlutum sem eru dæmigerðir fyrir undirgeira 

matvælaiðnaðar eða einstakan rekstraraðila. Slíka reiknistuðla eða hundraðshluta skal fastsetja með sýnatöku, gögnum sem 

stjórnendur matvælafyrirtækja láta í té eða með öðrum aðferðum. 

 _____   

IV. VIÐAUKI 

Aðferðafræði til mælinga á matarúrgangi ef ítarlegar mælingar, í samræmi við aðferðafræðina sem sett er fram í  

III. viðauka, eru ekki notaðar 

Þegar ítarlegar mælingar, eins og um getur í 2. gr., eru ekki notaðar skal mæla magn matarúrgangs sem fellur til á tilteknu stigi 

matvælakeðjunnar með því að nota einhverja af eftirfarandi aðferðum eða samsetningu þessara aðferða: 

a) Útreikningur á magni matarúrgangs á grundvelli nýjustu tiltæku gagna um hlutdeild matarúrgangs á tilteknu stigi 

matvælakeðjunnar (fastsett í samræmi við III. viðauka) og heildarmyndun úrgangs á því stigi. Heildarmyndun úrgangs á 

tilteknu stigi matvælakeðjunnar skal ákvörðuð á grundvelli tilkynntra gagna, í samræmi við kröfurnar í reglugerð (EB)  

nr. 2150/2002, fyrir hvert stig matvælakeðjunnar sem um getur í I. viðauka. Í tilvikum þar sem slík gögn eru ekki fyrir 

hendi fyrir tiltekið ár skal nota gögn fyrir næstliðið ár. 

b) Útreikningur á magni matarúrgangs á grundvelli félagslegra og hagrænna gagna sem eiga við fyrir viðkomandi stig 

matvælakeðjunnar. Útreikningur á matarúrgangi skal byggjast á nýjustu gögnum um magn matarúrgangs sem fellur til á 

tilteknu stigi í matvælakeðjunni og stækkun eða minnkun á einum eða fleiri af eftirfarandi félagslegum og hagrænum vísum 

á tímabilinu frá árinu þegar þessi gögn voru síðast mæld til núverandi skýrslutímabils: 

Stig matvælakeðjunnar Vísir 

Frumframleiðsla — Matvælaframleiðsla (landbúnaður, fiskveiðar og veiðar) 

Vinnsla og framleiðsla — Framleiðsla á unnum matvælum — byggt á gögnum úr vöruskrá ESB (1) 

Smásala og önnur dreifing matvæla — Velta matvæla 

— Íbúafjöldi 

Veitingastaðir og matsala — Velta 

— Atvinna (ígildi heilla stöðugilda) 

Heimili — Íbúafjöldi 

— Ráðstöfunartekjur heimila (2) 

(1) Reglugerð framkvæmdastjórnarinnar (EB) nr. 912/2004 frá 29. apríl 2004 um framkvæmd reglugerðar ráðsins (EBE) nr. 3924/91 um 

að hefja könnun á iðnaðarframleiðslu í Bandalaginu (Stjtíð. ESB L 163, 30.4.2004, bls. 71). 

(2) Eins og Hagstofa Evrópusambandsins tilkynnti um. 

Aðildarríkjum er heimilt að nota aðra vísa ef þeir hafa betri fylgni við myndun matarúrgangs á tilteknu stigi 

matvælakeðjunnar. 

 __________  


